
				এই পাতাটির মুদ্রণ সংশোধন করা প্রয়োজন। 
ইন্দুপ্রভা নাটক । 6 (r
দ্বিতী । মহাশয়, মহারাজ আবার কবে এ নগরে
পুনরাগমন করবেন ?
মন্ত্রী । কিছু বিলম্ব হবে । সে মনোহর স্থান পর্য্যটন না কর্যে যে এ নগরে প্রত্যাগমন করেন, এমন ত বোধ হয় না ।
প্রথ । তা ভবাদৃশ ব্যক্তির উপর যখন রাজকার্য্যের ভারণপণ করেছেন, তখন কেনই না নিশ্চিন্ত থাকৃবেন ।
মন্ত্রী । হা ! হা! মহাশয়, সিংহের ভার কি শৃগালে বহন কত্তে পারে ?
প্রথ । বিলক্ষণ ! আপনি এমন কথা আজ্ঞা করবেন না । সুবর্ণ যেমন রসায়নে অধিক সমুজ্জ্বল হয়, আপনার বুদ্ধির প্রভাবে মহারাজের গুণেরও সেইরূপ অধিক শোভা হয়েছে। আর তপনরশ্মি যেমন তিমিরময় গিরিগহ্বর ভেদ কর্যে প্রবেশ করে, আপনার সুতীক্ষু বুদ্ধিও সেইরূপ লোকের কুটিল বুদ্ধি ভেদ কর্যে প্রবেশ করে ।
মন্ত্রী । মহাশয়, তবে আর আমি বিলম্ব কতে পারি না । অনুমতি করেন ত এক্ষণে বিদায় হই । প্রথ । যে অণজ্ঞা, অপসুন তবে ।
[ মন্ত্রীর প্রস্থান।
দেখ অদ্য মহারাজের শুভযাত্রা উপলক্ষে নগর বাসীরা সকলেই আনন্দে মগ্ন হয়েছে ; বামাদল পুনঃ পুনঃ শঙ্খধ্বনি কচ্চে ; প্রাসাদ সকল অ পূর্ব সাজে বিভূষিত হয়েছে ; চতুর্দিকেই গান বাদ্য শ্রুতিগোচর হচ্চে ; নটের বিবিধ বেশে রাজসভায় গমন কচেচ ।
দ্বিতী ! মহাশয়, না হবে কেন ? আমাদের মহারাজের

